
1-тарау. ЖАЛПЫ ЕРЕЖЕЛЕР
1-бап. Қолданылу саласы
1. «Самұрық-Қазына» АҚ-ның сатып алу қызметін басқару жөніндегі стандарты. Әлеуетті өнім берушілерге алдына ала біліктілік іріктеу (бұдан әрі – Стандарт)   жүргізу Директорлар кеңесінің 2015 жылғы 10 желтоқсандағы №125 шешімімен бекітілген «Самұрық-Қазына» АҚ-ның сатып алу қызметін басқару жөніндегі саясатына сәйкес әзірленді.    
2. Осы Стандартта әлеуетті өнім берушілерге алдына ала біліктілік іріктеу жүргізуге, Холдингтің білікті әлеуетті өнім берушілері тізбесін қалыптастыруға және жүргізуге қойылатын талаптар айқындалады.  
2-бап. Әлеуетті өнім берушілерге алдын ала біліктілік іріктеу жүргізу қағидаттары 
1. Әлеуетті өнім берушілерге алдын ала біліктілік іріктеу жүргізудің негізгі қағидаттары:
1) алдын ала біліктілік іріктеу жүргізу рәсіміне қатысу үшін әлеуетті өнім берушілерге бірдей мүмкіндіктер беру;
2) сатып алудың тиімділігін арттыру;
3) әлеуетті өнім берушілерді (өнім берушілерді) сапалық, техникалық және тұтынымдық сипаттамаларды дамытып, жақсартуға, сондай-ақ шығынды төмендетуге бағдарлау;
4) алдын ала біліктілік іріктеуден өту кезінде ұсынылған құжаттар мен ақпарат үшін  өнім берушінің жауапкершілігі  болып табылады. 
3-бап. Анықтамалар 
Статья 1. Осы Стандартта мынадай анықтамалар пайдаланылады:

1) «А1» сауалнамасы – бірінші маңыздылық деңгейінің тауарларын, жұмыстарын және қызметтерін сатып алуға қатысуға үміттенетін, қызметі технологиялық жабдықты пайдалануға байланысты емес әлеуетті өнім берушілерге қойылатын біліктілік талаптарының тізбесі (Стандартқа № 1 қосымша);

2) «А2» сауалнамасы - бірінші маңыздылық деңгейінің тауарларын, жұмыстарын және қызметтерін сатып алуға қатысуға үміттенетін, қызметі технологиялық жабдықты пайдалануға байланысты әлеуетті өнім берушілерге қойылатын біліктілік талаптарының тізбесі (Стандартқа № 2 қосымша);

3) «B1» сауалнамасы – екінші маңыздылық деңгейінің тауарларын, жұмыстарын және қызметтерін сатып алуға қатысуға үміттенетін, қызметі технологиялық жабдықты пайдалануға байланысты емес әлеуетті өнім берушілерге қойылатын біліктілік талаптарының тізбесі (Стандартқа № 3 қосымша);

4) «B2» сауалнамасы - екінші маңыздылық деңгейінің тауарларын, жұмыстарын және қызметтерін сатып алуға қатысуға үміттенетін, қызметі технологиялық жабдықты пайдалануға байланысты әлеуетті өнім берушілерге қойылатын біліктілік талаптарының тізбесі (Стандартқа № 4 қосымша);

5) «С1» сауалнамасы – үшінші маңыздылық деңгейінің тауарларын, жұмыстарын және қызметтерін сатып алуға қатысуға үміттенетін, қызметі технологиялық жабдықты пайдалануға байланысты емес әлеуетті өнім берушілерге қойылатын біліктілік талаптарының тізбесі (Стандартқа № 5 қосымша);

6) «С2» сауалнамасы - үшінші маңыздылық деңгейінің тауарларын, жұмыстарын және қызметтерін сатып алуға қатысуға үміттенетін, қызметі технологиялық жабдықты пайдалануға байланысты әлеуетті өнім берушілерге қойылатын біліктілік талаптарының тізбесі (Стандартқа № 6 қосымша);

7) Аудит – алдын ала біліктілік іріктеу шеңберінде әлеуетті өнім берушінің біліктілік өлшемшарттарына сәйкестігін айқындау (растау) мақсатында ақпарат (мәлімет) алуға бағытталған іс-шаралар кешені (үстел аудиті, көшпелі верификациялық аудит, техникалық аудит);

8) Әлеуетті өнім берушінің құжаттамасы – білікті әлеуетті өнім беруші туралы ақпарат пен құжаттардың жиынтығы;

9) Қордың бірінші деңгейдегі еншілес ұйымы – дауыс беретін акцияларының (қатысу үлестерінің) елу және одан астам пайызына Қор меншік немесе сенімгерлікпен басқару құқығында тікелей иелік ететін ұйым;

10) ТЖҚ БНА – Холдингтің тауарлардың, жұмыстар мен қызметтердің бірыңғай номенклатуралық анықтамалығы;

11) Тапсырыс беруші – Қор немесе Холдингке кіретін ұйым.

12) АБІ АЖ – осы Стандартқа сәйкес алдын ала біліктілік іріктеу жүргізуді қамтамасыз ететін ақпараттық жүйе;

13) Біліктілік өлшемшарттары – алдын ала біліктілік іріктеу жүргізу үшін әлеуетті өнім берушіге  қойылатын талаптардың жиынтығы;

14) Біліктілік органы – Қор Басқармасы айқындаған, осы Стандартқа сәйкес әлеуетті өнім берушілерді алдын ала біліктілік іріктеуді жүзеге асыратын заңды тұлға;

15) сәйкессіздік – біліктілік өлшемшарттары талаптарының орындалмауы;

16) Номенклатура – Стандартқа №7 қосымша болып табылатын Маңыздылық деңгейін айқындау жөніндегі ұсынымға сәйкес Қордың бірінші деңгейдегі еншілес ұйымы бекітетін, маңыздылық деңгейі көрсетілген Тапсырыс беруші сатып алатын тауарлардың, жұмыстар мен қызметтердің номенклатурасы. Қор сатып алатын тауарлардың, жұмыстар мен қызметтердің номенклатурасы Стандартқа №7 қосымша болып табылатын Маңыздылық деңгейін айқындау жөніндегі ұсынымға сәйкес Қордың алқалы атқару органының шешімімен бекітіледі;

17) ҰКП – «Атамекен» Қазақстан Республикасының Ұлттық кәсіпкерлер палатасы;

18) Ұйым – Ұйымдардың тізбесіне енгізілген, әлеуетті өнім берушілерге көшпелі  верификациялық аудит және техникалық аудит жүргізу үшін тартылатын ұйым;

19) Мүгедектер ұйымы (кәсіпкерлік қызметті жүзеге асыратын жеке тұлғалар – мүгедектер) – Холдингтің Мүгедектер (кәсіпкерлік қызметті жүзеге асыратын жеке тұлғалар – мүгедектер) ұйымдарының тізілімінде тұрған әлеуетті өнім беруші;
20) Аудит жүргізу туралы есеп – жүргізілген Аудиттің нәтижелері бойынша құжатталған қорытынды;

21) Алдын ала біліктіліктен өткен әлеуетті өнім берушілердің тізбесі – осы Стандартқа сәйкес Біліктілік органы қалыптастыратын тауарларды, жұмыстар мен қызметтерді берушілердің тізбесі;

22) Холдингтің жосықсыз өнім берушілер тізбесі – Холдингтің жосықсыз өнім берушілері туралы жүйеленген мәлімет;
23) 2016 сатып алу қағидалары – Қордың Директорлар кеңесінің 2016 жылғы 28 қаңтардағы шешімімен (№ 126 хаттама) бекітілген «Самұрық-Қазына» ұлттық әл-ауқат қоры» акционерлік қоғамының және дауыс беретін акцияларының (қатысу үлестерінің) елу және одан да көп пайызы «Самұрық-Қазына» АҚ-ға меншік немесе сенімгерлікпен басқару құқығында тікелей немесе жанама түрде тиесілі ұйымдардың тауарларды, жұмыстар мен қызметтерді сатып алу қағидалары;
24) Алдын ала біліктілік іріктеу – әлеуетті өнім берушілерді сауалнама және Аудит жүргізу арқылы жүзеге асырылатын, осы Стандартта айқындалған Біліктілік өлшемшарттарының талаптарына сәйкестігі тұрғысынан бағалау үрдісі;

25) өнім беруші – кәсіпкерлік қызметті жүзеге асыратын жеке тұлға, заңды тұлға (мемлекеттік мекемелерді қоспағанда, егер Қазақстан Республикасының заңдарында олар үшін өзгеше белгіленбесе), онымен жасасқан сатып алу туралы шартта Тапсырыс берушінің контрагенті болып табылатын заңды тұлғалардың уақытша бірлестігі (консорциум); 

26) әлеуетті өнім беруші – кәсіпкерлік қызметті жүзеге асыратын жеке тұлға, сатып алу туралы шарт жасасуға үміттенетін заңды тұлға (мемлекеттік мекемелерді қоспағанда, егер Қазақстан Республикасының заңдарында олар үшін өзгеше белгіленбесе). Бұл түсінікті осы Стандартқа қолдануға болады;
27) Аудит жүргізу жөніндегі нұсқаулық – Біліктілік органының басқару органы бекіткен Әлеуетті өнім берушілерге аудит жүргізу, Аудит жүргізу нәтижелері бойынша есептілік ұсыну тәртібі; 
28) Білікті әлеуетті өнім берушінің рейтингісі – алдын ала біліктілік іріктеудің нәтижелері бойынша АБІ АЖ-да әлеуетті өнім берушіге берілген ұпайдың жалпы сомасы;
29) сәйкестік – біліктілік өлшемшарттары талаптарының орындалуы;

30) Технологиялық жабдық – тауарларды шығарудың, жұмыстарды орындаудың, қызметтер көрсетудің технологиялық процесіне тікелей пайдаланылатын немесе технологиялық процестерді автоматтандырылған басқаруды жүзеге асыратын машиналар, аппараттар, қондырғылар;

30) Тауарлардың, жұмыстар мен қызметтердің маңыздылық деңгейі – Стандартқа №7 қосымша болып табылатын Маңыздылық деңгейін айқындау жөніндегі ұсынымдарға сәйкес тауарлардың, жұмыстар мен қызметтердің құнын және Холдингке кіретін ұйымдардың қызметінде тағайындалуын ескере отырып, олардың санаты бойынша айқындалады;

31) Қор – «Самұрық-Қазына» АҚ;

32) Холдинг – Қор және дауыс беретін акцияларының (қатысу үлестерінің) елу және одан да көп пайызы меншік немесе сенімгерлікпен басқару құқығында Қорға тікелей немесе жанама түрде тиесілі заңды тұлғалардың жиынтығы. Жанама тиесілілік – өзге заңды тұлғаның дауыс беретін акцияларының (қатысу үлестерінің) елу және одан көп пайызы әрбір кейінгі заңды тұлғаға меншік немесе сенімгерлікпен басқару құқығында тиесілі болуы.

33) ЭЦҚ – электрондық цифрлық қолтаңба, электрондық цифрлық қолтаңба құралдарымен жасалған және электрондық құжаттың анықтығын, оның тиесілілігін және мазмұнының өзгермейтіндігін растайтын электрондық цифрлық нышандар жиынтығы.
Осы бапта көрсетілмеген өзге де ұғымдар мен терминдер Қазақстан Республикасының заңнамасында, Қордың сатып алу қызметін басқару жөніндегі саясатында және стандарттарында айқындалатын мағынада пайдаланылады.  
2-тарау.  ӘЛЕУЕТТІ ӨНІМ БЕРУШІЛЕРДІ АЛДЫН АЛА БІЛІКТІЛІК ІРІКТЕУ 
4-бап. Алдын ала біліктілік іріктеу жүргізу тәртібі 
1. Алдын ала біліктілік іріктеу Тапсырыс берушілер сатып алуды жүргізу кезінде сатып алынатын тауарлардың, жұмыстар мен қызметтердің сапасын арттыру және сатып алу мерзімдерін оңтайландыру мақсатында жүзеге асырылады. 
Статья 1. Алдын ала біліктілік іріктеуді осы Стандарттың талаптарына сәйкес Біліктілік органы жүзеге асырады.  
Статья 1. Алдын ала біліктілік іріктеуді жүргізу кезінде білікті әлеуетті өнім берушінің рейтингісі және әлеуетті өнім берушінің мынадай біліктілік өлшемшарттарына сәйкестігі   айқындалады:

1) құқықтық құрамдас бөлік және әлеуетті өнім берушінің шарттық жұмысын ұйымдастыру;

2) Холдингтің әлеуетті өнім берушілерін дамытуды қолдау өлшемшарттары;

3) әлеуетті өнім берушінің ресурстары;

4) тауарлардың, жұмыстар мен қызметтердің сапасын қамтамасыз ету;

5) жобаларды және тәуекелдерді басқару;

6) еңбек қауіпсіздігі және оны қорғау;

7) қоршаған ортаны қорғау;

8) қосымша салалық өлшемшарттар (Авиациялық сала, Теміржол саласы,  Азық-түлік саласы, Телекоммуникациялық сала, Мұнай-газ және химиялық және энергетикалық сала, Теңіз саласы).

Статья 1. Алдын ала біліктілік іріктеуден өткен әлеуетті өнім берушілердің біліктілік өлшемшарттарына сәйкестігін айқындау үшін тиісті диапазондар пайдаланылады, онда әлеуетті өнім берушінің сауалнамалық деректерінің расталған сәйкестіктерінің  біліктілік өлшемшарты талаптарының жалпы санына пайыздық қатынасы көрсетіледі. 
	Тармақшаның

№
	Біліктілік өлшемшартына сәйкестік деңгейі 
	Сәйкестік диапазондары 

	1
	Сәйкес келмейтін
	25%-ға дейін қоса алғанда
(0%≤ Х ≤ 25%)

	2
	Ең аз сәйкестік 
	25%-дан жоғары, 50%-ға дейін қоса алғанда 
(25% ( Х ≤ 50%)

	3
	Орташа сәйкестік 
	50%-дан жоғары,  75%-ға дейін қоса алғанда 
(50% ( Х ≤ 75%)

	4
	Сәйкес келетін
	75%-дан жоғары
(75% ( Х≤ 100%)


Статья 1. Алдын ала біліктілік іріктеу осы баптың 6-тармағында көзделген жағдайларды қоспағанда, ақылы негізде жүзеге асырылады.  
Статья 1. Төлем туралы талап тартылатын Ұйымдардың қызметтеріне ақы төлеуді қоспағанда мүгедектер ұйымдарына (кәсіпкерлік қызметті жүзеге асырушы мүгедек жеке тұлғалар) қолданылмайды. 
Статья 1. Алдын ала біліктілік іріктеу процесі мыналарды:
1) әлеуетті өнім берушілердің өтініштерін жинауды және талдауды;

2) әлеуетті өнім берушілерге сауалнама жүргізуді;

3) Аудит жүргізуді;

4) Алдын ала біліктіліктен өткен әлеуетті өнім берушілердің тізбесін қалыптастыруды;

5) Алдын ала біліктіліктен өткен әлеуетті өнім берушілердің тізбесіне өзгерістер енгізуді қамтиды.
Статья 1. Алдын ала біліктілік іріктеу АБІ АЖ-да жүзеге асырылады. Бұл ретте АБІ АЖ-дағы барлық әрекетке тиісті уәкілетті тұлғалардың ЭЦҚ-сы арқылы қол қойылуы керек.  
Статья 1. Алдын ала біліктілік іріктеуден өткен кезде  Қазақстан Республикасының бейрезиденттері – әлеуетті өнім берушілер Қазақстан Республикасының резиденттері тапсыратын құжаттарды немесе ұқсас мәліметтерді қамтитын, нотариус куәландырған қазақ немесе орыс тіліне аударылған аудармасы қоса ұсынылған құжаттарды (қажет жағдайда заңтастырылған немесе апостиль қойылған) ұсынады. Нотариус куәландырған қазақ немесе орыс тіліне аударылған аудармасын ұсыну талаптары құқық белгілеуші құжаттарға, мемлекеттік және өзге де уәкілетті органдар мен ұйымдар ұсынған құжаттарға қатысты қойылады.    
5-бап. Алдын ала біліктілік іріктеуден өтуге байланысты шектеулер 
1. Егер:
1) әлеуетті өнім беруші Холдингтің жосықсыз өнім берушілер тізбесінде және/немесе Мемлекеттік сатып алуға жосықсыз қатысушылардың тізілімінде және/немесе Жалған кәсіпорындар тізімінде тұрса;

2) әлеуетті өнім беруші және/немесе оның басшысы, құрылтайшылар (акционерлер) Қазақстан Республикасының заңнамасында белгіленген тәртіппен лаңкестікті және экстремизмді қаржыландыруға байланысты ұйымдар мен тұлғалардың тізбесіне енгізілген болса, онда әлеуетті өнім берушіге алдын ала біліктілік іріктеуден өтуге рұқсат етілмейді.
6-бап. Әлеуетті өнім берушілердің өтініштерін жинау және талдау 
1. Алдын ала біліктілік іріктеу рәсімін бастау үшін әлеуетті өнім беруші АБІ АЖ-да тіркеліп, пайдаланушы келісіміне қол қоюға және АБІ АЖ арқылы Біліктілік органына әлеуетті өнім беруші туралы негізгі мәліметтерді (деректеме, заңды мекенжайы, бірінші басшысы,  мәртебесі туралы ақпарат және т.с.с.) қамтитын, № 8 қосымшаға сәйкес нысандағы өтінішті, сондай-ақ ТЖҚ БНА-ға сәйкес жеткізілетін (өндірілетін) тауарлардың, орындалатын жұмыстардың немесе көрсетілетін қызметтердің тізбесін жолдауға, оның ішінде рұқсат құжаттарын (лицензиялар, рұқсаттамалар, рұқсат қағаздары, сертификаттар және т.б.) әлеуетті өнім берушінің қызметі Қазақстан Республикасының заңнамасына сәйкес мұндай құжаттардың болуын талап ететін жағдайда ұсынуы тиіс.
Бұл ретте әлеуетті өнім беруші жеткізілетін (өндірілетін) тауарлардың, орындалатын жұмыстардың немесе көрсетілетін қызметтердің тізбесін қалыптастыру кезінде алдын ала іріктеу жүргізу барысында куәландыратын құжаттар мен мәліметтерді ұсыну қажеттілігін ескеруі тиіс.  
2. Әлеуетті өнім берушілердің Өтініште көрсетілген, оның ішінде: 
1) Тауар өндіруші;
2) Мүгедектер ұйымы деген мәртебесі болуы мүмкін.
3. Біліктілік органы әлеуетті өнім берушінің Өтінішін берілген күннен бастап 3 (үш) жұмыс күнінен аспайтын мерзім ішінде қарайды.     
4. Біліктілік органы әлеуетті өнім берушіден Өтініште көрсетілген құжаттар мен мәліметтерді сұратуға, сондай-ақ әлеуетті өнім берушілер ұсынған  құжаттар мен  (немесе) мәліметтердің дұрыстығын және анықтығын тексеру мақсатында мемлекеттік және өзге де органдарға сұрау жіберуге құқылы. Бұл ретте Өтінішті қарау мерзімі сұрау жіберу және ол бойынша құжаттар мен (немесе) мәліметтерді алу кезеңіне тоқтатылады.  
5. Маңыздылық деңгейі Өтініште әлеуетті өнім беруші ұсынған тауарлардың, жұмыстар мен қызметтердің тізбесін Номенклатуралармен салыстыру арқылы айқындалады.  
6. Маңыздылық деңгейін айқындау барысында әлеуетті өнім беруші берілетін (өндірілетін) тауарлардың, орындалатын жұмыстардың немесе көрсетілетін қызметтердің тізбесін өзгертуге және/немесе толықтыруға құқылы.    
7. Әлеуетті өнім беруші беретін тауарлар, жұмыстар мен қызметтер әртүрлі маңыздылық деңгейіне жататын жағдайда әлеуетті өнім берушінің маңыздылық деңгейі ең жоғарғы маңыздылық деңгейі бойынша айқындалады.     
8. Әлеуетті өнім беруші маңыздылық деңгейі төменірек тауарлардың, жұмыстар мен қызметтердің номенклатурасын таңдау арқылы  берілетін маңыздылық деңгейін түзетуге құқылы.   
9. Алдын ала біліктілік іріктеу рәсімдерін жүргізуді жоспарлау келіп түскен Өтініштер негізінде жүзеге асырылады. Бұл ретте Біліктілік органы бірінші кезекте олар бойынша Алдын ала біліктілік іріктеуден өткен әлеуетті өнім берушілердің тізбесінде 2 (екіден) кем білікті әлеуетті өнім беруші тұрған, берілетін (өндірілетін) тауарлардың, орындалатын жұмыстардың немесе көрсетілетін қызметтердің тізбесін ұсынған әлеуетті өнім берушілерге қатысты алдын ала біліктілік іріктеуін жүзеге асырады.  
10. Біліктілік органы Өтінішті қарау қорытындысы бойынша әлеуетті өнім берушіге алдын ала біліктілік іріктеу рәсімінен өту тәртібі туралы хабарлайды.   
11. Әлеуетті өнім берушіге берілген маңыздылық деңгейіне байланысты Біліктілік органы әлеуетті өнім берушіні алдын ала біліктілік іріктеу туралы тиісті шарт жасасады.     
7-бап. Әлеуетті өнім берушіге сауалнама жүргізу 
1. Әлеуетті өнім берушіге берілген маңыздылық деңгейіне байланысты Біліктілік органы әлеуетті өнім берушіге сауалнама жолдайды.  
2. Әлеуетті өнім беруші сауалнаманы Біліктілік органы жіберген күннен бастап 10 (он) жұмыс күнінен (А1 және А2 сауалнамасы үшін), 15 (он бес) жұмыс күнінен (В1 және B2 сауалнамасы үшін), 20 (жиырма) жұмыс күнінен (С1 және С2 сауалнамасы үшін) аспайтын мерзім ішінде қазақ немесе орыс тілінде толтырып, жіберуі тиіс. 
3. Әлеуетті өнім беруші қол қойылған сауалнаманы осы баптың 2-тармағында көрсетілген мерзім ішінде ұсынбаған жағдайда Біліктілік органы әлеуетті өнім берушіге алдын ала біліктілік іріктеу рәсімін өткізуден бас тартады. Бұл ретте әлеуетті өнім беруші алдын ала біліктілік іріктеуден өтуге қайтадан Өтініш жіберуге құқылы.  
4. Әлеуетті өнім беруші ұсынылған мәліметтер мен құжаттардың дұрыстығы үшін жауапты болады.
8-бап. Әлеуетті өнім берушінің сауалнамалық деректерін қарау және бағалау 
1. Әлеуетті өнім берушінің сауалнамалық деректерін қарау және бағалау Аудит арқылы «A1» сауалнамасын алған күннен бастап 5 (бес) жұмыс күнінен/«А2» сауалнамасын және  «B1» сауалнамасын алған күннен бастап 10 (он) жұмыс күнінен/«B2» және «C1» сауалнамасын алған күннен бастап 10 (он) жұмыс күнінен/«С2» сауалнамасын алған күннен бастап 15 (он бес) жұмыс күнінен аспайтын мерзім ішінде жүзеге асырылады.
2. Біліктілік органы мыналарға:

- салыстыру рәсімі үшін әлеуетті өнім берушіден құжаттардың түпнұсқаларын және/немесе сауалнама құрамында оның ұсынған құжаттарының нотариалды куәландырылған көшірмелерін сұратуға;

- сауалнамада ескерілген біліктілік өлшемшарттарының талаптарына сәйкестігін растайтын құжаттар мен мәліметтерді сұратуға;

- әлеуетті өнім берушілер ұсынған құжаттар мен (немесе) мәліметтердің дұрыстығын және анықтығын тексеру мақсатында мемлекеттік және өзге де органдарға сұратулар жіберуге құқылы. 

Бұл ретте сауалнамалық деректерді қарау және бағалау мерзімі сауалнамалар жіберу және олар бойынша құжаттар мен (немесе)  мәліметтерді алу кезеңіне уақытша тоқтатылады.  
9-бап. Аудит жүргізу
1. Аудит жүргізу Аудит жүргізу жөніндегі нұсқаулыққа сәйкес жүзеге асырылады.
2. Аудиттің түрлері:

1) үстел аудиті;

2) көшпелі верификациялық аудит;

3) техникалық аудит.

3. Үстел аудиті әлеуетті өнім берушінің алаңына бармастан, қызметі технологиялық жабдықты пайдалануға байланысты емес, маңыздылығы бірінші деңгейлі немесе екінші деңгейлі әлеуетті өнім берушінің ұсынған құжаттар мен мәліметтердің біліктілік өлшемшарттарының талаптарына сәйкестігін айқындау арқылы жүзеге асырылады.     
4. Көшпелі верификациялық аудит  қызметі технологиялық жабдықты пайдалануға байланысты, маңыздылығы екінші деңгейлі әлеуетті өнім берушінің және қызметі технологиялық жабдықты пайдалануға байланысты емес, маңыздылығы үшінші деңгейлі әлеуетті өнім берушінің алаңында жүзеге асырылатын, құжаттар мен мәліметтерді кешенді тексеру арқылы жүргізіледі.   
5. Техникалық аудит өндірістік процестерді қоса алғанда әлеуетті өнім берушінің алаңында жүзеге асырылатын стандарттарға, техникалық шарттарға және өзге де нормативтік құжаттарға сәйкестігіне сараптама жүргізуді қоса алғанда, қызметі технологиялық жабдықты пайдалануға байланысты, маңыздылығы үшінші деңгейлі әлеуетті өнім берушінің құжаттары мен мәліметтерін кешенді тексеру арқылы жүзеге асырылады. 
6. Көшпелі верификациялық аудит және техникалық аудит жүргізу үшін Біліктілік органы Ұйымды тартуға құқылы.   
7. Көшпелі верификациялық аудит/техникалық аудит шарттың, техникалық тапсырманың және Ұйым әзірлеп, әлеуетті өнім беруімен және Біліктілік органымен келісілген аудит жоспары негізінде жүргізіледі.   
8. Аудиттің нәтижелері бойынша Аудит жүргізіу туралы есеп қалыптасып, оған Ұйымның және/немесе Біліктілік органының уәкілетті органы қол қояды. Аудит жүргізу туралы есепте біліктілік талаптарына сәйкестікті растаушы құжаттар бар ТЖҚ БНА кодтарын белгілей отырып, біліктілік өлшемшарттарының талаптарына сәйкестік немес сәйкессіздік көрсетіледі. Көшпелі верификациялық аудиттің немесе техникалық аудиттің нәтижелері бойынша айқындалған сәйкессіздіктер бар жағдайда оларды жақсарту жөніндегі ұсынымдар әзірленеді. 
9. Үстел аудиті кезінде сәйкессіздіктер болған жағдайда әлеуетті өнім беруші оларды жақсарту жөніндегі ұсынымды алған күннен бастап  20 (жиырма) күнтізбелік күн ішінде  сауалнамалық деректерді сәйкестендіруге және АБІ АЖ арқылы Біліктілік органына жолдауға құқылы. Біліктілік органы деректерді тексерген соң  әлеуетті өнім берушінің біліктілік талаптарына сәйкестігі деңгейін түзетеді және әлеуетті өнім берушінің құжаттамасына тиісті өзгерістер енгізеді. Бұл сауалнамалық деректерді сәйкестендіру бір рет жүзеге асырылады. 
10. Ұйымның ұсынған жақсарту жөніндегі ұсынымдары бар жағдайда әлеуетті өнім беруші бір рет түзету іс-шараларын жүргізуге және растаушы құжаттарды қоса ұсына отырып, Аудит жүргізу жөніндегі нұсқаулықта көзделген түзету іс-шараларын орындау жөніндегі есепті ұсынуға құқылы. Көшпелі верификациялық аудиттің нәтижелері бойынша түзету іс-шараларын жүргізу мерзімі 60 (алпыс) күнтізбелік күннен аспайды, техникалық аудиттің  нәтижелері бойынша жақсарту жөніндегі ұсынымды алған күннен бастап 90 (тоқсан) күнтізбелік күннен аспайды. 

11. Түзету іс-шараларын орындау жөніндегі есепті қарау нәтижелері бойынша Біліктілік органы өз бетімен немесе Ұйымды тарта отырып Аудит жүргізу туралы шешім қабылдауға құқылы. Түзету іс-шараларының нәтижелері бойынша Аудит жүргізу талаптары Стандарттың 9-бабының 7-тармағында көзделген шартта айқындалады.   
12. Біліктілік органы әлеуетті өнім берушілерге техникалық аудит жүргізуді жүзеге асыру кезінде ҰКП және/немесе Тапсырыс беруші(лер) тарапынан қадағалаушылар тартуға құқылы. 
13. ҰКП мен Тапсырыс беруші(лер) техникалық аудит жүргізу күні басталғанға дейін   15 (он бес) жұмыс күнінен кешіктірмей қадағалаушылардың деректері көрсетілген хатты Біліктілік органына жолдайды. Техникалық аудит жүргізуге қатысу мүмкіндігі жоқ жағдайда ҰКП мен Тапсырыс беруші(лер) Біліктілік органына себептері негізделген хат ұсынады.   
14. Көрсетілген мерзім ішінде ҰКП мен Тапсырыс беруші(лер) өкілдерінің кандидатураларын ұсынбаған жағдайда техникалық аудит қадағалаушылардың қатысуынсыз жүргізіледі.
15. Техникалық аудит жүргізудің бардық кезеңдерінде қадағалаушылар аудиторлық топқа еріп жүруге, құжаттармен танысуға және сұхбат өткізу кезінде оған қатысуға құқылы.    

16. Қадағалаушы Біліктілік органына техникалық аудитті аяқтау қорытындысы бойынша ұсынымдар ұсынуға құқылы, бұл ұсынымдар Аудиттің жүргізілгені туралы есепке енгізіледі.  
17. Қадағалаушылардың ұсынымдары Өтінішке, техникалық аудит жүргізу туралы есепке және өзге де құжаттарға қоса әлеуетті өнім берушінің құжаттамасына енгізіледі.    
10-бап. Алдына ала біліктілік іріктеуден өткен әлеуетті өнім берушілердің тізбесін қалыптастыру 
1. Әлеуетті өнім берушіні Алдын ала біліктілік іріктеуден өткен әлеуетті өнім берушілердің тізбесіне енгізу Біліктілік органның уәкілетті тұлғасымен келісілген Аудит жүргізу туралы есептің негізінде жүргізіледі. Бұл ретте берілетін (өндірілетін) тауарлардың, орындалатын жұмыстардың немесе көрсетілетін қызметтердің тізбесіне олар бойынша заңнама мен осы Стандартта көзделген растаушы құжаттар мен мәліметтерді әлеуетті өнім беруші ұсынған тауарлар, жұмыстар және қызметтер ғана енгізіледі.
2. Аудит жүргізу туралы есепті келісу есеп қалыптасқан күннен бастап 10 (он) жұмыс күнінен аспайтын мерзім ішінде жүзеге асырылады.   
3. Біліктілік органы әлеуетті өнім берушінің атауы, мәртебесі, деректемелері, берілетін тауарлар, орындалатын жұмыстар мен көрсетілетін қызметтер, біліктілік өлшемшарттарына сәйкестік деңгейі  туралы мәліметтер, сондай-ақ сатып алу үшін қажетті өзге де ақпарат кіретін әлеуетті өнім берушінің құжаттамасын қалыптастырады.   
4. Біліктілік органы әлеуетті өнім берушіге білікті әлеуетті өнім берушінің рейтингісі мен сәйкестік деңгейін көрсете отырып, оның Алдын ала біліктіліктен өткен әлеуетті өнім берушілер тізбесіне енгізілгені туралы хабарлайды.  
5. Алдын ала біліктіліктен өткен әлеуетті өнім берушілер тізбесі АБІ АЖ-да қалыптасады, ол ЭСАЖ-бен біріктірілген. Бұл ретте білікті әлеуетті өнім берушілер туралы ақпарат жыл сайынғы негізде ЭСАЖ-да өзекті етіледі.  
6. Алдын ала біліктілік іріктеудің нәтижелері Алдын ала біліктіліктен өткен әлеуетті өнім берушілер тізбесіне енгізілген күннен бастап 2 (екі) жыл бойы (бірінші және екінші маңыздылық деңгейлері үшін)/ 3 (үш) жыл бойы (үшінші маңыздылық деңгейі үшін) жарамды.    
Бұл ретте Білікті әлеуетті өнім берушілер арасында сатып алынатын тауарлардың, жұмыстар мен қызметтердің тізбесіне енгізілмеген тауарлардың, жұмыстар мен қызметтердің номенклатурасы бойынша Алдын ала біліктіліктен өткен әлеуетті өнім берушілер тізбесінде болу мерзімі олардың Білікті әлеуетті өнім берушілер арасында сатып алынатын тауарлардың, жұмыстар мен қызметтердің тізбесіне енгізілген күнінен бастап есептеледі.  
7. Әлеуетті өнім берушінің Білікті әлеуетті өнім берушілер тізбесінде болу мерзімі өткен жағдайда ол қайтадан Өтініш беруге құқылы. Бұл ретте әлеуетті өнім беруші осы Стандарқа сәйкес алдын ала біліктілік іріктеуден қайтадан өтеді.  
8. Құжаттамада қамтылған құжаттар мен (немесе) мәліметтерге өзгерістер мен толықтырулар енгізілетін жағдайда әлеуетті өнім беруші Біліктілік органына  өзгерістер мен толықтырулар енгізілген күннен бастап 15 (он бес) жұмыс күнінен аспайтын мерзім ішінде АБІ АЖ арқылы тиісті құжаттар мен (немесе) мәліметтерді жолдауға міндетті.    
9. Біліктілік органы Алдын ала біліктіліктен өткен әлеуетті өнім берушілер тізбесінде тұрған әлеуетті өнім беруші осы баптың 8-тармағын орындамаған жағдайда оған қатысты «уақытша тоқтатылды» мәртебесін белгілеуге құқылы.  
11-бап. Алдын ала біліктіліктен өткен әлеуетті өнім берушілер тізбесіне өзгерістер енгізу  
1. Білікті өнім беруші мынадай:

1) Холдингтің жосықсыз өнім берушілер тізбесіне енгізілген;

2) Жалған кәсіпорындар тізбесіне енгізілген;

3) Мемлекеттік сатып алуға жосықсыз қатысушылардың тізіліміне енгізілген;

4) әлеуетті өнім беруші және/немесе оның басшысы, құрылтайшылары (акционерлері) Қазақстан Республикасының заңнамасында белгіленген тәртіппен Терроризмді және экстремизмді қаржыландырумен байланысты ұйымдар мен тұлғалардың тізбесіне енгізілген;
5) Алдын ала біліктіліктен өткен әлеуетті өнім берушілер тізбесінде болу мерзімі өткен жағдайларда Алдын ала біліктіліктен өткен әлеуетті өнім берушілер тізбесінен шығарылады.
2. Осы баптың 1-тармағының 1) - 4) тармақшаларына сәйкес Біліктілік органы Қазақстан Республикасының бейрезиденттері - әлеуетті өнім берушілерге қатысты әлеуетті өнім берушіні оның резиденттік елінің ұқсас жүйелерінде/тізілімдерінде/тізбелерінде болуы  бойынша тексеруге құқылы. Қазақстан Республикасының бейрезиденті - әлеуетті өнім беруші резиденттік елдің ұқсас жүйелерінен/тізілімдерінен/тізбелерінен табылған жағдайда Біліктілік органы осы баптың 1-тармағының 1) - 4) тармақшаларына сәйкес Қазақстан Республикасының бейрезиденті - әлеуетті өнім берушіні Алдын ала біліктіліктен өткен әлеуетті өнім берушілер тізбесінен шығарады. 

3. Білікті әлеуетті өнім беруші осы баптың 1-тармағында көрсетілген жағдайлар туындағаннан кейін келесі жұмыс күні Алдын ала біліктіліктен өткен әлеуетті өнім берушілер тізбесінен шығарылады.  
4. Біліктілік органы біліктіліктен өткен әлеуетті өнім берушіге енгізілген өзгерістер туралы хабарлайды. 
5. Алдын ала біліктіліктен өткен әлеуетті өнім берушілер тізбесіне енгізілген өзгерістер туралы ақпарат Қордың ЭСАЖ-ында белгіленген тәртіппен жаңартылады.   
6. Біліктіліктен өткен әлеуетті өнім беруші мынадай талаптарға қатарынан сәйкес келген жағдайда берілетін (өндірілетін) тауарлардың, орындалатын жұмыстардың немесе көрсетілетін қызметтердің тізбесін өзгертуге немесе толықтыруға құқылы:
1) тізбеге енгізілген тауарлар, жұмыстар немесе қызметтер және қосымша тауарлар, жұмыстар немесе қызметтер біртекті болып табылады;
2) қосымша тауарлардың, жұмыстардың немесе қызметтердің маңыздылық деңгейі тізбеге енгізілген тауарлардың, жұмыстардың немесе қызметтердің  маңыздылық деңгейіне сәйкес келеді немесе одан төмен;
3) Білікті әлеуетті өнім берушінің қызметінде технологиялық жабдықты пайдалану/пайдаланбау туралы мәлімет өзгермеген.
12-бап. Сатып алу туралы шарттардың орындалуы туралы есептер 
1. Тапсырыс берушілер № 9З қосымшаға сәйкес сатып алу туралы шарттардың орындалуы туралы есептер ұсынады. 
2. Сатып туралы шарттың орындалуына өнім беруші теріс баға берген жағдайда Тапсырыс беруші тиісті растайтын құжаттарды (бар жағдайда расталған шығыстың мөлшерін көрсету), сондай-ақ шарттық қарым-қатынастың тиісті деңгейде орындалмау фактісін растайтын Тапсырыс берушілердің хаттары мен өнім берушілердің жауаптарын көрсетуі тиіс.  
3. Біліктілік органы Тапсырыс беруші ұсынған құжаттарды талдаған соң  әлеуетті өнім берушінің құжаттамасына сатып алу туралы шарттың орындалуы туралы тиісті есепті енгізеді. 
13-бап. Алдын ала біліктілік іріктеу мәселелері бойынша өтініштерді қарау тәртібі 
1. Әлеуетті өнім берушілер Апелляция жөніндегі комиссияға алдын ала біліктілік іріктеудің нәтижелеріне қатысты шағымдануға құқылы.  
2. Апелляция жөніндегі комиссияның құрамы мен оның жұмыс тәртібі Қордың бірінші басшысының немесе ол өкіл еткен өзге де тұлғаның шешімімен бекітіледі.  
